
1. Inngangur  

 

Jarðarbúar standa frammi fyrir því vandamáli að aukin brennsla á jarðefnaeldsneyti (olíu, 

kolum og gasi) er ein af meginorsökum þess að styrkur koltvísýrings hefur aukist í 

andrúmsloftinu. Þeirri aukningu fylgir m.a. hnattræn hlýnun jarðar, sem flestir vísindamenn 

telja að sé af mannavöldum. Olía er sá orkugjafi sem knýr allflesta bíla heims en eftirspurn 

eftir olíu í heiminum er mikil sem og barráttan um orkuauðlindir. En þessar orkuauðlindir 

munu á endanum þverra og í dag er orkuúrvinnsla hafin á stöðum þar sem enn erfiðara er að 

ná í auðlindirnar og eru afleiðingarnar enn frekari umhverfisspjöll. Menn hafa því litið hýru 

auga til endurnýjanlegra orkugjafa enda geta þeir verið svarið við orkuvandamálum jarðar. Á 

Íslandi höfum við stuðst að mestu leyti við endurnýjanlega orkugjafa. Ber þar helst að nefna 

vatnsaflsvirkjanir og hitaveitu. Framleiðslumagn rafmagns er mikið á Íslandi en við notum 

mikið magn af olíu í samgöngur hér á landi.  Því er ekki fjarri að horfa til rafbíla sem 

samgöngumáta framtíðarinnar hér á landi.  Með tilkomu rafbíla getum við komið í veg fyrir 

mikinn útblástur koltvísýrings og sparað okkur kaup á eldsneyti frá öðrum löndum í 

samgöngur. Miklar framfarir hafa verið á undanförnum árum á framleiðslu rafbíla og hafa 

stærstu bílaframleiðendur heims hafið framleiðslu á þeim. Með tilkomu betri rafhlaðna sem 

gera rafbílum kleift að aka enn lengri fjarlægðir og stytta tímann sem tekur að hlaða 

rafhlöðuna eru rafbílar að verða samkeppnishæfari en þeir voru. En þeir eru enn dýrari 

kostur en bensínbílar vegna framleiðslukostnaðar. Þó er talið að með frekari 

fjöldaframleiðslu muni kostnaðurinn lækka. En til þess að gera rafbílinn samkeppnishæfan 

við bensínbílinn geta stjórnvöld farið ýmsar leiðir til þess að stuðla að rafbílavæðingu 

bílaflotans.  

En hvaða þýðingu hefur orðið rafbílavæðing ? Þetta er tiltölulega nýtt hugtak sem hefur verið 

að festa sig í sessi víða um heim. Hvað felst í því að að rafbílavæða, bæ, borg eða heilt land. 

Hverjir taka þátt í þessu ferli, hvað gera þeir og hvernig? Rafbílavæðing felur í sér að fá alla 

þá sem skipta máli við innleiðingu rafmagns í samgöngur að sama borði. Það eru margir 

aðilar, því huga ber að mörgu. Huga þarf að uppbyggingu rafhleðslupósta og svokallaðra 

hraðhleðslustöðva. Það þarf að byggja upp öryggis- og þjónustukerfi fyrir rafbílanotendur. 

Huga þarf að samþættingu orkufyrirtækja og stuðla að breytingu á núverandi bílaflota yfir í 

rafbíla. Til þess að stuðla að þessari breytingu þarf fyrst og fremst uppfræðslu um gildi 

rafbílavæðingar og helstu þætti hennar. Síðar þarf breytingu á lögum og reglugerðum. Það er 

því í mörg horn að líta þegar kemur að hugtakinu rafbílavæðing. Margir aðilar koma þarna 

að; ríkið, sveitarfélög, fyrirtæki og aðrar stofnanir í samfélaginu. Einföld skilgreining á 

rafbílavæðingu ku vera sú að skipta út núverandi bílaflota fyrir rafbíla. Þegar svo stórt 

málefni eins og orkuskipti í samgöngum eru til framkvæmdar, gefur það augaleið að afskipti 

frá hinu opinbera eru óumflýjanleg til þess að brúa bilið á milli jarðefnaeldsneytisins og 

nýrrar tækni. Ríkið fær gífurlega mikið af tekjum í ríkiskassann í gegnum skatta og gjöld sem 

leggjast á bíla og eldsneyti. Það er því vandmeðfarið hvernig stjórnvöld eiga að bera sig að í 

þessum málum. 

Í fyrri hluta ritgerðarinar verður lesendum gerð skil á endurnýjanlegum og 

óendurnýjanlegum orkugjöfum. Hvað er það sem skilur á milli þessara orkugjafa? Farið 

verður yfir stöðu raforkumála hér á landi og ljósi varpað á hve rík íslensk þjóð er af 

endurnýjanlegum orkugjöfum. Farið verður yfir ástæður þess að nauðsynlegt er að stemma 

stigu við notkun óendurnýjanlegra orkugjafa. Til að svara því kynnumst við þeirri ógn sem 

mannkyninu stafar af hnattrænni hlýnun og þeim aðgerðum sem alþjóðasamfélagið hefur 

gripið til vegna hennar. Til að sjá hvar Ísland stendur þegar kemur að stuðningi hins opinbera 

við rafbílavæðingu er vert að bera saman aðgerðir sem gerðar hafa verið í Noregi, 

Bandaríkjunum og Þýskalandi.  

Í síðari hluta ritgerðarinnar verður farið yfir þá stefnu sem fráfarandi ríkisstjórn Samfylkingar 

og Vinstri grænna settu í stjórnartíð sinni hér á landi á árunum 2009 – 2013 til að auka veg 

rafbíla hér á landi. Hver er framtíðarsýn stjórnmálaflokkanna þegar kemur að orkuskiptum í 

samgöngum og til hvaða aðgerða vilja flokkarnir grípa til að berjast gegn loftlagsbreytingum? 

Eru stjórnmálaflokkarnir að deila sín á milli um aukningu endurnýjanlegra orkugjafa í 

samgöngum eða er hér um að ræða málefni sem gengur þvert á allar flokkslínur?  

Í lokin verður því svarað hvort íslensk stjórnvöld séu í fararbroddi þegar kemur að 

rafbílavæðingu á heimsvísu eða erum við aðeins að fylgja alþjóðlegum skuldbindingum og 

skyldum okkar gagnvart Evrópusambandinu vegna EES samningsins.  

1.1 Endurnýjanlegir orkugjafar 

 

Til eru ýmsar leiðir til að beisla orkuna. Mögulegt er að nýta náttúruöflin eða leitast eftir 

þeim neðanjarðar og nýta það jarðefnaeldsneyti sem þar er að finna líkt og olíu, gas eða kol. 

Til að einfalda tal um orkugjafa hefur þeim verið skipt í tvo einfalda flokka. Endurnýjanlegir 

orkugjafar annars vegar og óendurnýjanlegir orkugjafar hins vegar. Öll orka sem unnin er 

með því að virkja náttúrulega hringrás án þess að hún raski hringrás náttúrunnar kallast 

endurnýjaleg orka. Orkan á upptök sín í náttúrunni og við beislum orkuna í gegnum vatn, 

vind, eldvirkni, sjávarföll og geislun sólar. Einnig fellur undir þessa skilgreiningu öll orka sem 

virkjuð er úr lífmassa og það gas sem fæst með ýmis urðun.1 Endurnýjanleg orka er sem sagt 

orka sem ekki kemur frá jarðefnaeldsneyti. Horft er hýru auga til endurnýjanlegra orkugjafa 

því þeir minnka útblástur gróðurhúsalofttegunda. Mikill vöxtur hefur verið í heiminum á sviði 

endurnýjanlegra orkugjafa enda vilja ríki minnka þörf sína á kaupum jarðefnaeldsneytis þar 

sem sveiflur á markaði geta verið miklar. Það er betra að notast við endurnýjanlega orkugjafa 

en það getur líka fylgt því neikvæð áhrif á náttúruna að beisla orkuna. En helsti kosturinn við 

þennan orkugjafa er að hægt er að vinna hann aftur og aftur, ólíkt jarðefnaeldsneyti. Ísland 

býr yfir þeirri sérstöðu að allt rafmagn í landinu er af endurnýjanlegum uppruna, úr 

vatnsaflsvirkjunum og jarðvarmavirkjunum. Raforka er því hentugur orkugjafi fyrir 

samgöngur sökum þessa og vegna þess að raforka er ekki af skornum skammti hér á landi. 

 

1.2 Óendurnýjanlegir orkugjafar 

 

Orkuskipti í samgöngum er sá ferill sem miðar að því að hætt verði notkun óendurnýjanlegra 

orkugjafa og þau leyst af hólmi með endurnýjanlegum. Óendurnýjanlegir orkugjafar eru þeir 

orkugjafar sem endurnýjast á mjög löngum tíma eða gera það alls ekki. Þekktustu 

óendurnýjanlegu orkugjafarnir eru olía, gas og kol. Jarðefnaeldsneyti er allaf að verða til, en 

það myndast þegar plöntuleifar rotna. En vegna þess hve langan tíma það tekur að myndast 

                                                      
1DIRECTIVE 2001/77/EC. 2001. Bls. 3 

er áætlað að þegar jarðefnaeldsneytið klárast verði ekki lengur hægt að nýta það.2 Þegar 

auðlind klárast tekur það hana langan tíma að endurnýja sig að því magni sem til þarf í að 

nýta hana. Þetta þýðir að einungis er hægt að nota óendurnýjanlegar orkuuppsrettur í 

takmarkaðan tíma áður en þær klárast, en það fer eftir magni og hversu hratt þær eru unnar. 

Það liggur því í augum uppi að betra er að stóla á orku sem endurnýjar sig aftur og aftur 

heldur en orku sem er svo hverful.   

 

1.3 Raforka á Íslandi  

 

Fyrsta rafstöðin sem þjónaði almennum notendum var reist árið 1904 við Hamarskotslæk í 

Hafnarfirði. Þar með hófst rafvæðing á íslandi fyrir 110 árum. Trésmiðurinn Jóhannes 

Reykdal reisti vatnsaflsvirkjunina en virkjunin rafvæddi verkstæði hans, barnaskólann í 

Hafnarfirði, góðtemplarahúsið og 13 önnur hús í bænum. Rafvæðing Íslands fór hægt af stað 

fyrsta áratuginn en eftir það fylgdu ýmis sveitarfélög þessu fordæmi og voru meðal annars 

Elliðaárnar í Reykjavík virkjaðar á árunum 1921 – 1933. 3 Raforkuvinnsla á Íslandi hefur frá 

árinu 1930 verið stöðugt vaxandi og á  meirihluti hennar byggð á vatnsorku. Íslendingar hafa 

verið framarlega í þróun raforkuvinnslu sem á sér uppruna í jarðvarma en sú þróun hófst 

með lítilli 3 MW jarðgufustöð í Bjarnarflagi. 

Með byggingu Kröfluvirkjunar árið 1974 

fékkst fyrst marktæk reynsla á virkjun jarðhita 

til raforkuvinnslu. Miklar framfarir hafa verið 

á Íslandi í uppbyggingu jarðvarmavirkjana en 

á árunum  2001 – 2011, hefur raforkuvinnsla 

þeirra aukist um 224% og nam alls 4.701 

GWst árið 2011.4 Heildarraforkuframleiðsla á 

Íslandi árið 2011 nam 17.210 GWst. 

Vatnsorka er langstærstur hluti þeirrar 

framleiðslu en 72,7% af allri raforku sem framleidd er hér á landi kemur frá 

                                                      
2
 Snorri Baldursson.2001. Bls. 2 

3
 http://www.orkustofnun.is/raforka. [Sótt þann 18. september 2013]. 

4
 Orkustofnun. 2011.Bls. 2 

Mynd 1 : Skipting raforkuvinnslu eftir uppruna fyrir árið 
2011 

vatnsaflsvirkjunum. Jarðhiti kemur þar næst með 27,3% af heildarframleiðslu. 

Eldsneytisstöðvar framleiða aðeins 0,01 % af raforkuvinnslu á Íslandi og eru þær stöðvar 

staðsettar í Grímsey og Flatey.5 Ísland er stærsti raforkuframleiðandi heims, sé miðað við 

fólksfjölda, sem gefur okkur góða mynd af hversu mikla auðlind við Íslendingar eigum á sviði 

endurnýjanlegrar orku. Yfirgnæfandi meirihluti þessarar auðlindar er í opinberri eigu. Að nýta 

þessa auðlind til að knýja samgöngur hér á landi er því stór þáttur í því að tryggja orkuöryggi 

landsins og spara þar með gjaldeyri í kaup á olíu. Ein túrbína í Kárahnjúkavirkjun myndi duga 

til að knýja allan bílaflota landsmanna. Það gera 115 megavött. Sérstaða Íslands í heiminum 

er að möguleiki væri á að reka allan bílaflota landsmanna á rafmagni án þess að þurfa að 

byggja eina einustu virkjun.6  

 

1.4 Áhrif jarðefnaeldsneytis á loftslag  

 

Mannkynið þarf jafnt í nútíð sem framtíð að glíma við þau áhrif sem losun jarðefnaeldsneytis 

hefur haft og mun hafa á loftslag jarðarinnar. En hver eru nákvæmlega þessi áhrif sem 

jarðefnaeldsneyti hefur á loftslag okkar og hverjar eru afleiðingarnar? Notkun 

jarðefnaeldsneytis hefur aukist gríðarlega frá því iðnbyltingin hófst síðla á 18.öld. Þessi 

notkun hefur haft í för með sér mikla losun á koltvísýringi (CO 2).7 Koltvísýringur er samsettur 

úr einni kolefnisfrumeind og tveimur súrefnisfrumeindum og myndast við bruna á 

jarðefnaeldsneyti , sem í formi gass fer út í andrúmsloftið og hefur skaðleg áhrif. 8 

Koltvísýringur er flokkaður sem gróðurhúsaloftegund en í þeim flokki er koltvísýringur 

atkvæðamestur þeirra efna í  andrúmsloftinu. Þau efni sem flokkast undir svokallaðar  

gróðurhúsalofttegundir ýta undir gróðurhúsaáhrif sem lýsa sér þannig að lofthjúpur 

jarðarinnar heldur inni hita og kemur í veg fyrir varmatap. Ef ekki væri fyrir gróðurhúsaáhrifin 

væri meðalhiti hér á jörðinni í kringum -18°C en í dag er meðalhitin um +15°C. 

Gróðurhúsaáhrifin gera því jörðina lífvænlega. 

                                                      
5
 Orkustofnun. 2011 .Bls. 2 

6
 Samorka. 2008. Bls. 8 

7
 Umhverfisráðuneyti. 2008. Bls. 2 

8
 http://is.wikipedia.org/wiki/Koltv%C3%ADs%C3%BDringur [Sótt þann 22. september 2013]. 

En aukning á losun gróðurhúsalofttegunda hefur truflað það jafnvægi sem ríkt hefur í 

andrúmsloftinu og styrkur koltvísýrings hefur ekki verið meiri í 650.000 ár.9  Styrkur 

koltvísýrings í andrúmsloftinu hefur aukist um þriðjung frá upphafi iðnbyltingarinnar sem 

vísindamenn telja að ekki sé hægt að útskýra með náttúrulegri sveiflu. Rannsóknir  

vísindanefndar Sameinuðu þjóðanna um loftlagsbreytingar (IPCC) hafa sýnt að hnattræn 

hlýnun á síðastliðinni öld hefur verið meiri en 0,7°C.10 Af þeim 12 árum sem liðin eru af 21. 

öldinni eru þau öll meðal þeirra 14 heitustu af þeim 133 ár sem mælingar ná til.11 Yfirborð 

sjávar hefur hækkað um 17 sentimetra á 20. öldinni og telja vísindamenn að hækkun 

yfirborðsins geti orðið allt að 18 – 59 sentimetra  á þessari öld. Helsti áhrifavaldurinn er 

hlýnun sjávar og bráðnun jökla. Hafís hefur einnig dregist saman um 7,4 % á sumrin, hvern 

áratug frá því að mælingar hófust og telja þeir svartsýnustu að allur hafís verið horfinn af 

Norður-Íshafinu um hásumar fyrir lok aldarinnar.12 

Hlýnun jarðar getur haft alvarlegar afleiðingar í för með sér og telja vísindamenn að 

náttúrukerfi og samfélög í heiminum séu í hættu. Meðal  afleiðinga eru breytingar á 

vistkerfum á heimskautasvæðum, súrnun sjávar, breyting á útbreiðsla dýrastofna, aukið 

rennsli í jökul og dragám ofl.13  Þetta eru fáein dæmi um áhrif á náttúruna en vandamálin 

sem geta bitnað á mannkyninu eru mun alvarlegri. Veðurfar breytist og verður öfgafullara 

með hlýnun andrúmsloftsins. Tíðni fárviðra, flóða, hitabylgja, þurrka og elda eykst. Það hefur 

í för með sér fjölgun dauðsfalla og slysa. Hætta á dreifingu sjúkdóma í slíkum aðstæðum 

eykst, auk þess sem gífurleg eyðilegging getur orðið mannvirkjum eins og sést hefur í 

hamförum undangenginna ára.14  

Hlýnun jarðar getur komið sér vel fyrir afrakstur af ræktunarlandi ef hitinn hækkar um 1-3°C. 

Hækki hitastigið hins vegar meira má búast við því að uppskera verði minni í heiminum sem 

myndi um leið ýta undir líkurnar á hungursneið. Vísindamenn hafa einnig spáð fyrir að um 

2080 miljónir manna muni verða fyrir áhrifum flóða árlega vegna hækkunar sjávar og hættan 

er þá sérstaklega í þéttbýlum stöðum á láglendi.15 Hlýnun jarðar hefur áhrif á efnahag allra 

                                                      
9
 Umhverfisráðuneyti. 2008. Bls. 2 

10
 Umhverfisráðuneyti. 2008. Bls. 3 

11
 http://ruv.is/frett/2012-med-10-heitustu-arum-fra-1880. [Sótt þann 22. september 2013]. 

12
 Umhverfisráðuneyti. 2008. Bls. 3 

13
 Halldór Björnsson. Veðurstofa Íslands. (Ár?) 

14
 Halldór Björnsson. Veðurstofa Íslands. (Ár?) 

15
 Halldór Björnsson. Veðurstofa Íslands. (Ár?) 

landa í heiminum en áhrifin eru mismunandi eftir svæðum. Það þykir ljóst að því hærri sem 

hlýnunin verður því verri verði afleiðingar fyrir lönd heimsins. Þau samfélög sem eru fátæk 

fyrir, verða verst úti. Slík samfélög eiga erfiðara með að aðlagast breytingum og reiða sig oft 

á auðlindir sem tengjast loftslaginu, vatni og matarbirgðum. Mismunandi er hvernig hlýnunin 

hefur áhrif á náttúru og samfélög enda skiptir staðsetning landa þar miklu. Þurrkar verða 

algengari í Eyjaálfu og hafa neikvæð áhrif á vatnsforða hennar. Annað verður uppi á 

teningnum á heimskautasvæðinu þar sem vandamálin snúast um bráðnun jökla og hafíss 

sem mun hafa áhrif á hækkun sjávarmáls.16 

Brennsla á jarðefnaeldsneyti hefur slæm áhrif á loftslagið í heiminum og afleiðingarnar verða 

alvarlegri sem tíminn líður. Áhrifin geta verið frá því að það vori fyrr og út í skelfilegar 

afleiðingar fárviðris sem og þurrka sem getur leitt til hungursneiðar. Grípa þarf til aðgerða til 

að stemma stigu við hlýnun jarðar. Lönd heims verða að taka höndum saman og taka harðar 

á loftlagsmálum og berjast af fullri hörku gegn losun koltvísýrings. Eitt skrefið af mörgum er 

að minnka losun koltvísýrings sem myndast við samgöngur. 

 

1.5 Noregur og rafbílar  

 

Hjá frændum okkar í Noregi hefur rafbíllinn náð hvað bestum árangri  og vinsældum en þar í 

landi kaupa hlutfallslega fleiri rafbíla en gengur og gerist í öðrum löndum. Það vakti mikla 

athygli að í september 2013 varð rafbíll söluhæsti einstaki bíllinn i Noregi en þá seldust 1044 

rafbílar sem gera 8,6% af heildarsölunni. Þá seldust 616 rafbílar af gerðinni Tesla Model S og 

var salan 5,1% af öllum seldum bílum í Noregi.17 Í október var rafbíll aftur mest seldi bíllinn 

en þá seldust 716 Nissan Leaf bílar sem gera 5,6 % allra seldra bíla. Skráðir voru 13.462 

rafbílar í Noregi 30. september 2013.18 En hverjar  eru ástæðurnar fyrir því að land sem er 

svo auðugt af olíu snúi sér að endurnýjanlegum orkugjafa? Talað er um endurnýjanlega 

orkugjafa því 99% af framleiddu rafmagni í Noregi kemur frá vatnsorku.19 Norska þingið setti 

                                                      
16

 Halldór Björnsson. Veðurstofa Íslands. (Ár?) 
17

 http://www.visir.is/soluhaesti-bill-noregs-er-tesla-model-s/article/2013131009787. [Sótt þann 13. nóvember 
2013]. 
18

 http://www.elbil.no/elbiler/1128-sa-mange-elbiler-er-det-i-norge-na. [Sótt þann 13. nóvember 2013].  
19

 Lars Ole Valøen. 2008. Bls. 7 

sér þau markmið að árið 2018 yrðu 50.000 ökutæki sem væru á götum úti með engan 

útblástur né gæfu frá sér mengun. Norðmenn felldu því árið 2009 niður mörg gjöld á 

rafbílinn. Rafbíllinn er undanþeginn bifreiðasköttum, virðisaukaskatti og innflutningsgjöldum. 

Einnig eru fleiri hvatar því ekki þarf að borga í bílastæði, rafbílar eru undanskildir vegatollum, 

auk þess sem ökumenn rafbíla fá frítt í bílaferjur á vegum ríkisins. Leyfilegt er að keyra á 

sérmerktum leiðum sem ætlaðar eru fyrir strætisvagna.20 Norðmenn hafa einnig komið upp 

um 4000 hleðslustöðvum um land allt, þar sem hægt er að hlaða bílana ókeypis. Þar sem 

söluskattur á nýja bíla er mjög hár í Noregi er rafbíllinn orðinn góður kostur fyrir almenning 

og þá sérstaklega borgarbúa. Til samanburðar þá kostaði Volkswagen Golf snemma árs 2013, 

230.000 norskar krónur (4,69 milljónir ISK) en Nissan Leaf, sambærilegur rafbíll, kostaði  

240.690 NOK (4,74 Milljónir ISK). Norðmenn hafa verið leiðandi í lagasetningum til að auka 

veg rafbílavæðingar. Þegar Íslendingar felldu niður virðisaukaskattinn af rafbílum árið 2012 

var horft til þess árangurs sem náðst hafði í Noregi. Þar er sannkallað „rafbílaæði“ enda hafa 

stjórnvöld í Noregi sáð vel og uppskorið eftir því.  

 

1.6 Bandaríkin og rafbílar  

 

Flestir rafbílar í heiminum eru í Bandaríkjunum. Þar hefur rafbíllinn átt sér langa sögu en 

hann naut vinsælda þar í um aldamótin 1900. Eftir að hafa fallið í gleymskunnar dá á fyrstu 

áratugum 20. aldar fór rafbíllinn að vekja áhuga bandarískra stjórnvalda á ný þegar 

olíukreppan skall á í byrjun 8. áratugar 20. aldar. Stjórnvöld veittu til að mynda fé til 

rannsóknar á rafbílnum. Þegar olíukrísan var á bak og burt leið langur tími uns stjórnvöld í 

Bandaríkjunum veittu rafbílnum áhuga. Rafbíllinn komst loks í náðina hjá Bandaríska þinginu 

þegar samþykkt voru lögin American Recovery and Reinvestment Act í febrúar 2009. 

Efnahagshrunið sem átti sér á haustmánuðum 2008 varð til þess að Bandarísk stjórnvöld 

vildu gera allt í sínu valdi til að fjölga störfum, meðal annars í atvinnugreinum sem tengdust 

endurnýjanlegum orkugjöfum. Í boði voru hvatar í formi skattaafsláttar til þeirra sem 

fjárfestu í slíkum atvinnugreinum, meðal annars framleiðslu á bifreiðum sem ganga fyrir 

                                                      
20

http://www.avere.org/www/newsMgr.php?action=view&frmNewsId=611&section=&type=&SGLSESSID=tqiic
e0pmjdclt7l4q0s3s1o27%203/11. [Sótt þann 13. nóvember 2013]. 



13 
 

rafmagni. Skattaafslátturinn nemur að lágmarki $2.500 og að hámarki $7.500. Það veltur á 

stærð rafhlaðna og þyngd bifreiðarinnar hversu hár skattaafslátturinn er.21 Allir helstu 

rafbílar sem nú eru á markaðnum uppfylla þau skilyrði að fá hámarksskattaafslátt.  Árið 2011 

setti  Barack Obama, forseti Bandaríkjanna, það markmið að ein milljón rafbíla væru akandi 

um götur Bandaríkjanna árið 2015.22 Ef slíkt markmið næst er það mikilvægur áfangi í því að 

takmarka olíuþörf Bandaríkjanna á erlendri olíu. Myndi það einnig tryggja að Bandaríkin væri 

leiðiandi afl í rafbílaframleiðslu.23 Bandarísk stjórnvöld hafa einnig styrkt vel við 

rafbílaiðnaðinn sem og þróun á rafhlöðum, mótorum og öðrum fylgihlutum sem tengjast 

rafbílnum. Heildarverðmæti þessa styrkja hleypur á $2 milljörðum, einnig hafa bandarísk 

stjórnvöld veitt þremur af fyrstu rafbílaverksmiðjunum sem staðsettar eru í Tennessee, 

Delaware og Kaliforniu hagstæð lán uppá $2,4 milljarða.24 Flaggskip bandarískrar 

rafbílaframleiðslu er Tesla Motors sem framleiðir lúxussportbílinn Tesla Model S. Bandarísk 

stjórnvöld horfa öðrum augum en frændur okkar Norðmenn á rafbílavæðingu bílaflotans. 

Þegar Norðmenn horfa helst til þess að minnka útblástur horfa stjórnvöld í Bandaríkjunum 

helst til þess að minnka innflutning á olíu og blása lífi í bandaríska bílaframleiðslu. 

 

1.7  Þýskaland og rafbílar  

 

Þýsk stjórnvöld tilkynntu árið 2009 að markmið þeirra væri að koma einni milljón rafbíla og 

tvinnbíla á götur Þýskalands fyrir lok árs 2020. Stefnan er að hreinir rafbílar verði orðnir fimm 

milljónir ári 2030. Stjórnvöld í Þýskalandi hafa beitt sér á þann veg að styrkja BMW- og 

Volkswagen verksmiðjunar til að þýskur bílaiðnaður haldi samkeppnisstöðu sinni.  Í 

Þýskalandi eru alls 43 milljónir bíla en einungis um 8000 þúsund þeirra eru rafbílar, það gerir 

0,02 % af hlutfalli allra bíla.25 Því er langt í að markmiðin náist en nokkur ár eru til stefnu. En 

hvað hafa Þýsk stjórnvöld gert til að auka veg rafbíla þar í landi fyrir utan það að styrkja 

                                                      
21

 Internal Revenue Bulletin. 2009. Bls. 9 
22

 Taka verður fram að í þessum tölum eru líka tvinnbílar, sem ganga fyrir rafmagni en bensínmótor tekur við 
þegar rafhlaðan tæmist. 
23

Department of Energy. 2011. Bls. 2 
24

Department of Energy 2011. Bls. 5 

25
 http://www.spiegel.de/auto/aktuell/elektromobilitaet-in-norwegen-hauptsache-strom-a-913867.html. [Sótt 

þann 28. nóvember 2013].   



14 
 

bílaiðnaðinn? Þar hefur sú stefna hefur verið tekin að ekki eigi að styrkja kaup á rafbílum 

með neinum hætti. Ekki sjá þeir hag af því að niðurgreiða rafbíla sem hafa verið framleiddir í 

öðrum löndum með þýsku skattfé. Þó er það svo að rafbílar borga lægri bifreiðargjöld. Það er 

metið sem svo að neytendur spari árlega um 70 evrur, eða rúmar 10 þúsund íslenskar krónur 

með slíkum afslætti. Það er í raun mjög lítið ef litið er á hvað þarf að verja miklu fé í 

stofnkostnað, það er að segja að kaupa rafbíl. Því er ljóst að stefna þýskra stjórnvalda um að 

notast ekki við neinar skattaívilanir, heldur aftur að sölu rafbíla þar í landi.  Stór hluti 

rafmagnsframleiðslu Þýskalands fer fram með því að brenna kol. Rafbíll veldur venjulega 

losun upp á eitt gramm af koltvísýring á hverjum kílómetra gangi hann þá fyrir hreinni orku. Í 

Þýskalandi myndi samskonar bíll hins vega losa 97 grömm á kílómetra vegna kolabrunans. 

Þetta er viðlíka mikið og venjulegur bensínknúinn fólksbíll losar af koltvísýringi. Algengt er að 

fólksbílar losi 100-150 grömm af koltívsýringi á kílómetra.26 Þetta er nokkuð minni losun og 

þegar á heildina er litið er þetta heilmikið. Þjóðverjar þurfa að auka hlut endurnýjanlegra 

orkugjafa í samgöngum enda eru þeir skuldbundnir að fara eftir reglum ESB sem kveða skýrt 

á um að 10% samgöngutækja eigi að ganga fyrir endurnýjanelgri orku fyrir árið 2020. 

 

Í kaflanum höfum við kynnst mikilvægi þess að nýta endurnýjanlega orkugjafa í stað þeirra 

óendurnýjanlegu. Að virkja náttúrulega hringrás án þess að hún raski hringrás náttúrunnar er 

skynsamlegri leið heldur en að nýta auðlindir sem hefur aðeins takmarkaðan líftíma. Farið 

var yfir stöðu mála í  raforkuframleiðsu hér á Íslandi sem byggist einungis á endurnýjanlegum 

orkugjöfum sem telst einstakt á alþjóðavísu. Sýnt var fram á það að til er nóg af rafmagni nú 

þegar til að nýta til orkuskipta í samgöngum hér á landi.  Áhrif jarðefnaeldsneytis á loftslag er 

vísindaleg staðreynd sem ber að taka alvarlega. Huga þarf að nýjum leiðum til að minnka 

losun gróðuhúsaloftegunda ef ekki á að fara illa fyrir ástandi jarðarinnar. Rafbílavæðing er 

ein leið af mörgum til að sporna við frekari losun gróðurhúsalofttegunda. Samanburður var 

gerður á aðgerðum stjórnvalda í Noregi, Bandaríkjunum og Þýskalandi þar sem óumdeilt er 

að aðgerðir stjórnvalda hafa áhrif á sölu rafbíla.  

                                                      
26

 http://www.spiegel.de/auto/aktuell/elektromobilitaet-in-norwegen-hauptsache-strom-a-913867.html. [Sótt 

þann 28. nóvember 2013].   

2. Stefna og aðgerðir hins opinbera 

 

Hvaða hlutverki gegnir hið opinbera þegar kemur að rafbílavæðingu Íslands? Kemur þetta 

stjórnmálum eða hinu opinbera eitthvað við? Margir málaflokkar rafbílavæðingar Íslands 

snertir hið opinbera. Farið verður yfir þá málaflokka hér og hverjir hafa sett þá stefnu að 

greiða götu rafbílavæðingar og hvaða verkfæri hið opinbera hefur nýtt til að ýta undir hana. 

Helst verður horft til stefnu og aðgerða ríksstjórnar Samfylkingar og Vinstriheyfingarinnar 

græns framboðs á árunum 2009 til 2013. Einnig verður farið yfir stefnu Sjálfstæðisflokksins, 

Framsóknarflokksins og Bjartar framtíðar í aðdraganda alþingiskosninga árið 2013 þar sem 

fjallað er um málefni endurnýjanlegra orkugjafa í samgöngum og stefnu þeirra gegn 

loftlagsbreytingum. Eru málin umdeild meðal þeirra eða ríkir sátt um þessi málefni meðal 

íslenskra stjórnmálaflokka? 

 

2.1 Orkumál 

 

Orkumál er sá málaflokkur sem skiptir sköpum varðandi efnahagsuppbyggingu ríkja. Á Íslandi 

búum við svo vel að eiga mikið af endurnýjanlegum orkulindum. Eins og staðan er í dag skila 

þessar endurnýjanlegu orkulindir þeirri raforku sem almenningur og almennt atvinnulíf notar 

og nánast öll hús landsins eru hituð upp með þessari orku.27 Þetta eru miklar auðlindir sem 

menn telja að verði enn verðmætari með tímanum. Árið 2009 skipaði þáverandi 

iðnaðarráðherra, Katrín Júlísdóttir, stýrihóp um mótun heildstæðrar orkustefnu fyrir Ísland, 

sem var nýmæli. Tillögum stýrihópsins var skilað í lok árs 2011. Helstu niðurstöður hópsins 

voru að orkubúskapi Íslands verði hagað með sjálfbærum hætti, samfélaginu og almenningi 

til hagsbóta. Orkustefnan á að vera endurskoðuð eigi sjaldnar en á fjögurra ára fresti. Í 

skýrslunni er líka fjallað um rafbíla og þar segir að rafbílar væru eðlilegur kostur hér á landi, 

enda sé næg raforka fyrir hendi. Þar er sagt að núverandi innviðir geti annað þörfinni  að 

miklu leyti við heimili og vinnustaði, sérstaklega ef hleðslan fari fram að næturlagi. Þar segir 

einnig að áætluð orkunotkun rafbíla sé einungis lítið hlutfall af heildarnotkun raforku og mun 

ekki valda verulegu viðbótarálagi á flutningskerfi. Nokkur kostnaður færi hins vegar í 

                                                      
27

 Atvinnuvegaráðuneytið. 2011. Bls. 8 

uppbyggingu hraðhleðslustraura, bæði vegna fjárfestinga í straurunum sjálfum og einnig 

vegna styrkingar á dreifikerfi vegna þeirra. Að lokum segir að efla þurfi samstarf opinberra 

aðila, sveitarfélaga, orkufyrirtækja og fyrirækja sem hyggja á uppbyggingu hraðhleðslu.28 

Í skýrslunni segir einnig að árið 2010 hafi andvirði 44 milljarða króna í gjaldeyri verið notaður 

til innflutnings á bensíni, gasolíu og brennsluolíu. Það er því mikill þjóðhagslegur sparnaður 

sem vinnst ef hægt væri að nota innlenda orkugjafa í stað innflutts jarðefnaeldsneytis. Þar 

með væri hægt að auka orkuöryggi Íslendinga, efla sjáflbærni og stuðla að markmiðum um 

minni losun gróðurhúsalofttegunda sem og minnka mengun lofts og vatns.29  Sjálfbærni 

hefur verið skilgreind af Sameinuðu þjóðunum sem það „að mæta þörfum nútímans án þess 

að skerða möguleika komandi kynslóða til að mæta þörfum sínum“ (United Nations, 1987a). 

Í stefnumótun um orkuskipti á Íslandi 2020 eru kynnt mælanleg markmið um hlut 

endurnýjanlegra eldsneytisgjafa í samgöngum og sjávarútvegi. Þar segir að stefnt sé að því 

að árið 2020 gangi 75% nýseldra bifreiða undir fimm tonnum að þyngd fyrir vistvænu 

eldsneyti.30  

 

2.2 Umhverfismál  

 

Málefni umhverfismála er í höndum hins opinbera og heyrir nú undir umhverfis- og 

auðlindaráðuneytið. Vægi umhverfismála hefur í gegnum tíðina aukist í stjórnsýslunni enda 

er mönnum ljóst að umhverfismál fjalla um áþreifanleg verðmæti og skynsamlega nýtingu 

auðlinda. Nauðsynlegt sé að vernda náttúru Íslands til að hægja á stórfeldum breytingum á 

loftslagi sem myndu breyta lífsskilyrðum mannkyns. Til þess að sporna við losun 

gróðurhúslofttegunda horfa menn hýru auga til rafbíla. Ef rafmagnið er fengið frá 

endurnýjanlegum orkugjafa þá er um hreina orku að ræða. 

Eitt af hlutverkum Umhverfisstofnunar Íslands er að halda losunarbókhald . Tilgangur 

orkubókhaldsins er að fylgjast með losun gróðurhúsalofttegunda út í andrúmloftið hér á 

landi. Rammasamningur Sameinuðu þjóðanna kveður á um að aðildarríki skuli halda 

                                                      
28

 Atvinnuvegaráðuneytið. 2011. Bls. 66 
29

 Atvinnuvegaráðuneytið. 2011. Bls. 60 
30

 Atvinnuvegaráðuneytið. 2011. Bls. 61 

losunarbókhald en rammasamningur þessi er betur þekktur í daglegu tal sem Kyoto-bókunin. 

Íslendingar urðu aðilar að þeirri bókun 23. maí 2002 en hún tók gildi 16. febrúar árið 2005. 

Samkvæmt henni skuldbinda ríki í viðauka I sig til þess að halda útstreymi sex 

gróðurhúsalofttegunda á árunum 2008-2012 innan losunarheimilda sem eru 5% lægri en 

losun þessara ríkja var árið 1990. 31   

 

Mynd 2: Losun gróðurhúsalofttegunda frá 1990 til 2010 í CO2-ígildum (þúsund tonn). 

Árið 2010 kom 20% koldíoxíðslosunar á Íslandi frá samgöngum. En langmesta losun fer fram í 

iðnaði hér á landi. Helsta skýringin á því er fjöldi álvera á Íslandi. Þar sem stjörnvöld hafa 

skuldbundið sig til, og stefna að, minnkandi losun gróðurhúsalofttegunda er ljóst að hægt 

væri að höggva á losunina í samgöngum með því að stuðla að notkun rafbíla hér á landi. Í 

skýrslu sérfræðinefndar sem umhverfisráðurneytið gaf út árið 2009 er fjallað um möguleika 

Íslands til að draga úr nettóstreymi gróðurhúsalofttegunda. Í skýrslunni segir meðal annars 

að árið 2007 voru 666 fólksbílar á hverja 1.000 íbúa á Íslandi sem er með því mesta í 

heiminum. En meðaltal aðildarríkja evrópska efnahagssvæðisins er 460 bílar á hverja 1.000 

íbúa. 32 Þar segir einnig að með samstilltu átaki um að rafbílavæða bílaflotann í áföngum til 

ársins 2020 væri hægt að draga úr losun koldíoxíðs um 510 (ígildum þúsundum tonna). 33 

Ísland hefur sett sér þau markmið að árið 2020 gangi 10 % samgöngutækja fyrir 

endurnýjanlegum orkugjöfum. Markmið þessi eru hluti af innleiðingu tilskipunar Evrópuþings 

og –ráðs 2009/28/EC um aukinn hlut endurnýjanlegra orkugjafa. 34 

 

                                                      
31

http://www.ust.is/einstaklingar/loftslagsbreytingar/kyoto-og-samningar/. [Sótt þann 2. nóvember 2013].   
32

 Umhverfisráðuneyti. 2009. Bls. 63 
33

 Umhverfisráðuneyti. 2009. Bls. 88 
34 Orkuskipti í Samgöngum. 2011.Bls. 11 

2.3 Skuldbindingar á alþjóðavettvangi  

 

Samningurinn um Evrópska efnahagssvæðið, eða EES, gildir um sameiginlegt markaðsvæði 

30 ríkja í Evrópu. Íslendingar urðu aðilar að EES-samningnum árið 1994. EES samningurinn 

veitir EFTA ríkjunum aðgang að innri markaði Evrópusambandsins án þess að þau þurfi að 

gerast fullgildur meðlimur í sambandinu. Talað er um hið svokallaða fjórfrelsi eða frjálst flæði 

vöru, þjónustu, fjármagns og vinnuafls á evrópska efnahagssvæðinu sem grundvöll 

samningsins. Einnig er minnst á kerfisbundið samstarf á ýmsum sviðum sem liggja fyrir utan 

innri markaðsins, svo sem á sviði menntamála, umhverfismála og rannnsókna.35 

Stjörnvöldum á Íslandi ber skylda að lögfesta þær ESB-reglugerðir sem falla undir EES-

samninginn óbreyttar sem lög eða stjórnvaldsreglur. En þegar kemur að innleiðingu 

tilskipana í íslenskan rétt er sveigjanleikinn meiri. Evrópsku tilskipanirnar eru bindandi hvað 

markmið þeirra varðar en ríkjunum er í sjálfsvald sett hvernig markmiðunum skuli náð.36 

  

Líkt og áður hefur komið fram hefur Ísland sett sér þau markmið að árið 2020 muni 10% 

samgöngutækja ganga fyrir endurnýjalegum orkugjöfum. Þetta kemur fram í orkustefnunni 

og skýrslunni um græna orku sem var unnin í tíð ríkisstjórnar Samfylkingar og Vinstri grænna. 

Þar er sagt að markmið þessi séu hluti af innleiðingu tilskipunar Evrópuþings og –ráðs 

2009/28/EC um aukinn hlut endurnýjanlegra orkugjafa. En samkvæmt aðferðafræði 

tilskipunar 2009/28/EB um endurnýjanlega orku er hlutur endurnýjanlegra orkugjafa 67% á 

Íslandi. Markmið Íslands fyrir árið 2020 varðandi hlutfall endurnýjanlegra orkugjafa er 64% 

samkvæmt útreikningum byggðum á aðferðafræði tilskipunarinnar. Samkvæmt því hefur 

Ísland þegar náð 2020 markmiðinu.37 En í tilskipuninni er einnig sagt að samþykkja þurfi af 

landsþingi svokallaða landsaðgerðaráætlun (NREAP, National renewable energy action plan) 

um endurnýjanlega orku þar sem ákveðin markmið af hlutfalli slíkrar orku í samgöngum náist 

fyrir árið 2020. Hlutfall endurýjanlegrar orku í samgöngum hér á landi er innan við 1%.38  

Markmiðið er að 10% samgöngutækja á Íslandi gangi fyrir endurnýjanlegum orkugjöfum fyrir 

                                                      
35

Eiríkur  Bergman. 2007. Bls. 12  

 Eiríkur Bergman. 2007. Bls. 13 
37

 http://www.vidraedur2009-2013.is/media/ESB/samningskaflar/15/15.-kafli-samningsafstada.PDF. [Sótt þann 
3. desember 2013].   
38

 Orkuskipti í samgöngum. 2011.Bls. 15 

árið 2020 eru því fjarlæg nú í upphafi ársins 2014. En aðgerðir stjórnvalda geta orðið þess 

valdandi að hægt sé að ná þessum markmiðum sem við höfum jú skuldbundið okkur til að 

ná.  

 

2.4 Hvatar stjórnvalda 

 

Stjórnvöld spila stórt hlutverk í framgangi rafbílavæðingar hér á landi sem annarsstaðar. Í því 

skyni að liðka fyrir orkuskiptum í samgöngum á Íslandi og hvetja til vistvænni samgangna 

þurfa stjórnvöld að beita aðgerðum hvað snertir orkugjafann og samgöngutækin. Helsta 

verkfæri stjórnvalda er skattkerfið þar sem hægt er að notast við skattaívilanir til að skapa 

hvata. Fyrsta skrefið sem Íslensk stjórnvöld stigu til að auka hvata fyrir orkuskiptum í 

samgöngum voru breytingar á lögum nr. 39/1988 um bifreiðagjald og lögum nr. 29/1993 um 

vörugjald af ökutækjum og eldsneyti o.fl., sem tóku gildi í ársbyrjun 2011. Steingrímur J. 

Sigfússon fjármálaráðherra mælti fyrir lögunum og sagði að þau væru mikilvæg aðgerð til að 

draga úr losun gróðuhúsalofttegunda frá samgöngum og hvetja til notkunar á ökutækjum 

sem ekki ganga fyrir jarðefnaeldsneyti.39 Samkvæmt þessum breytingum á lögum er álagning 

vöru-og bifreiðagjalds miðuð við skráða losun koldíoxíðs viðkomandi ökutækis. Rafbíll hefur 

eins á áður segir enga skráða losun koldíoxíðs og ber því engin vörugjöld en þarf að borga 

lægsta bifreiðagjald sem er 5000 kr. Þingmenn Framsóknar- og Sjálfstæðisflokksins 

gagnrýndu frumvarpið og töldu  þessi lög auka kostnað landsbyggðarinnar við bílakaup, þar 

fylgi því öryggisatriði að vera á stórum jeppum. En gagnrýnin beindist ekki að því markmiði 

að auka hlut annarra orkugjafa í samgöngum. Næstu skref voru tekin sumarið 2012 undir 

foryrstu þáverandi fjármálaráðherra, Oddnýjar G. Harðardóttur, en þá voru lögð fram 

bráðabirgðalög sem fólu í sér undanþágu á virðisaukaskatti fyrir rafbíla og aðrar vistvænar 

bifreiðar upp að ákveðnu marki. Í umræðum á Alþingi sagði Oddný G. Harðardóttir að 

markmið tillaganna væri að efla og flýta fyrir orkuskiptum í samgöngum hér á landi. Einnig 

væri þetta ein leið til að styrkja samkeppnishæfni umræddra ökutækja gagnvart 

hefðbundnum bensín- og dísilknúnum ökutækjum. Með þessum aðgerðum væri von um að 

dreifing þessara ökutækja yrði útbreiddari og almennari því það væri til mikills að vinna fyrir 

Ísland með þeim umhverfislega ávinningi sem hlýst af almennri notkun rafmagns, vetnis og 

tengiltvinnbíla hér á landi.40  Bráðabirgðarlögin 69/2012 voru samþykkt samhljóða á alþingi 

en engin þingmaður greiddi atkvæði gegn lögunum. Í 10 gr laganna segir:  

 
Við innflutning og skattskylda sölu nýrrar rafmagns-, vetnis- eða tengiltvinnbifreiðar er 
heimilt að fella niður virðisaukaskatt eða telja til undanþeginnar veltu fjárhæð að ákveðnu 
hámarki eins og nánar er kveðið á um í ákvæði þessu. Ákvæði þetta skal jafnframt gilda um 
niðurfellingu virðisaukaskatts við innflutning og fyrstu sölu notaðrar rafmagns-, vetnis- eða 
tengiltvinnbifreiðar enda sé ökutækið þriggja ára eða yngra á innflutningsdegi og söludegi 
miðað við fyrstu skráningu. 
     Tollstjóra er heimilt við tollafgreiðslu að fella niður virðisaukaskatt af rafmagns- eða 
vetnisbifreið að hámarki 1.530.000 kr. og af tengiltvinnbifreið að hámarki 1.020.000 kr. 
     Við skattskylda sölu bifreiðar er skattaðila heimilt að undanþiggja frá skattskyldri veltu 
fjárhæð að hámarki 6.000.000 kr. vegna rafmagns- eða vetnisbifreiðar og að hámarki 
4.000.000 kr. vegna tengiltvinnbifreiðar. Nýti skattaðili sér þessa heimild ber honum 
samhliða skilum á virðisaukaskattsskýrslu að tilkynna ríkisskattstjóra á hverju 
uppgjörstímabili um að slík sala hafi átt sér stað á því formi sem ríkisskattstjóri ákveður. 
     Skilyrði undanþágu samkvæmt ákvæði þessu eru eftirfarandi: 

1. Ökutækið sé skilgreint í ökutækjaflokka L6e, L7e, M1, M1g og N1 samkvæmt 
reglugerð nr. 822/2004, um gerð og búnað ökutækja. 

2. Við innflutning og skattskylda sölu tengiltvinnbifreiðar skal skráð losun slíkrar 
bifreiðar á koltvísýringi vera 50 g eða minna á hvern ekinn kílómetra. 

 
     Ráðherra er heimilt með reglugerð að kveða nánar á um framkvæmd og skilyrði 
undanþágunnar. 
     Ákvæði þetta gildir til og með 31. desember 2013. 

 

Eins og áður sagði náðist breið sátt um lagabreytinguna og sagði Guðlaugur Þór Þórðarson, 

þingmaður Sjálfstæðisflokksins, meðal annars á Alþingi: „Ég held að þessir umhverfisvænu 

orkugjafar á bifreiðum séu gríðarlega spennandi. Þar væri æskilegt að við Íslendingar næðum 

góðum árangri og þá er ég viss um að við notuðum á mun stærri hluta bílaflotans orkugjafa 

sem eru framleiddir á Íslandi. Ég held að við eigum að setja okkur metnaðarfull markmið í því 

efni“.41 

Með tilkomu þessara laga hefur verið lagður grunnur að því að gera innkaup á rafbílum að 

raunhæfum kosti fyrir almenning. Þrátt fyrir þessa lagabreytingu eru rafbílar enn dýrari en 

sambærirlegir bílar þótt bilið hafi minnkað til muna. Nýr Nissan Leaf kostar í desember 2013 

4.990.000 kr. en hefði fyrir lagabreytinguna kostað rúmlega 6.262.450 kr. sem gerir 

skattaafslátt uppá 1.272.450 kr. Mikilvægt er að núverandi stjórnvöld framlengi ákvæðið um 

niðurfellingu á virðisaukaskatti  af rafbílum svo halda megi áfram að gera þá að raunhæfum 

valkosti fyrir almenning. Özur Lárusson, framkvæmdastjór Bílgreinasambandsins, segir að 

niðurfelling virðisaukaskatts á rafbíla þetta árið hafi gert það að verkum að í lok árs megi 

reikna með að um 50 rafbílar verði  nýskráðir hér á landi sem er stórt skref uppá við, en er þó 

lítið hlutfall seldra bíla.42 

Þar sem samgöngur eru stór hluti af tekjuöflun ríkisins er ljóst að allar ívilnanir munu 

einungis vera tímabundnar. Í skýrslu frá desember 2011 um orkuskipti í samgöngum er 

fjallað um hve æskilegt er að miða tíma ívilnana á samgöngutæki og orkugjafanna. Þar segir 

að ívílnanir í tengslum við orkuskipti í samgöngum eigi ekki að koma til endurskoðunnar fyrr 

en í fyrsta lagi 2020 og þegar 10% bílaflota landsins falli undir skilgreininguna um vistvænar 

bifreiðar.43 

 

2.5 Stefna stjórnmálaflokkanna og ný ríkisstjórn 

 

Hér verður farið yfir það hvort stjórnmálaflokkarnir hafi það á stefnuskrá sinni að auka hlut 

endurnýjanlegra orkugjafa í samgöngum.  Einnig verður stefna þeirra í loftlagsmálum skoðuð 

og til hvaða aðgerða flokkarnir vilja grípa til að sporna við losun gróðurhúsalofttegunda. Rýnt 

verður í ályktanir landsfunda og flokksþinga stjórnmálaflokkanna í aðdraganda 

alþingiskosninga árið 2013. Er samhljómur meðal flokkanna eða deila þeir ekki sömu 

skoðunum á vandamálum sem stafa af loftlagsbreytingunum ? Er stefnubreyting með 

tilkomu nýrrar ríkisstjórnar eftir alþingiskosningar árið 2013. 

 

                                                      
42

2.5.1 Sjálfstæðisflokkurinn  

 

Í ályktun Sjálfstæðisflokksins um loftlagsmál á landsfundi  koma fram sterkar vísbendingar 

um loftlagsbreytingar af mannavöldum. Flokkurinn ályktar að brýnt sé að draga úr 

nettólosun gróðuhúsalofttegunda og það verði gert með sem hagkvæmustum hætti. Þá er 

helst bent á tvær leiðir til að ná þessum markmiðum. Sú fyrri er að draga úr beinni losun af 

mannavöldum. Sú seinni felur meðal annars í sér að stórauka skógrækt en það er árangursrík 

og ódýr leið til að binda koltvísýring. En hvað varðar að auka hlut endurnýjanlegra orkugjafa í 

samgöngum ályktaði umhverfisnefnd flokksins að nýta ætti vistvæna orkugjafa enn frekar í 

samgöngum og hvetja til þess að draga úr notkun jarðefnaeldsneytis.44 

 

2.5.2 Samfylkingin   

 

Á landsfundi Samfylkingarinar var ályktað að Íslendingar ættu að taka þátt á í barráttunni við 

losun gróðurhúslofttegunda undir heitinu Ábyrgð á alþjóðavettvangi. Þar segir að Íslendingar 

verði að gera  skyldur sínar heima sem og á alþjóðavettvangi til að stemma stigu við 

loftlagsvánni. Hvatt er til stóreflingar í notkun á vistvænni orku, almenningssamgangna og 

annarra verkefna til þess að Ísland gæti staðið við skuldbindingar sínar um minnkun á losun 

gróðurhúsalofttegunda. Ísland hafði sett sér það markmið að minnka losun 

gróðurhúsalofttegunda um 30% fyrir árið 2020.45  

 

2.5.3 Vinstri hreyfingin – grænt framboð 

 

Á flokksþingi Vinstri hreyfingarinnar voru ályktanir gerðar til að sporna við losun 

gróðurhúsalofttegunda sem flokkurinn telur helstu vá samtímans. Helstu þættir þessara 

aðgerða voru að innleiða orkuskipti í innlendum samgöngum og stuðla að breyttum og 

vistvænni samgönguháttum. Þar segir einnig það skipti mestu að hið opinbera gangi á undan 

með góðu fordæmi. Með því að leggja aukna áherslu á vistvæna samgönguhætti og ekki 

síður að ríkið taki upp endurnýjanlega orkugjafa í öllum sínum bílaflota. Sjávarútvegsfyrirtæki 

verði jafnframt hvött með skattaívilnunum til að prófa sig áfram með endurnýjanlega 

orkugjafa.46 

 

2.5.4  Framsóknarflokkurinn  

 

Á flokksþingi Framsóknarflokksins var ályktað að Íslendingar ættu að taka fullan þátt í þróun 

og nýtingu nýrra endurnýjanlegra og umhverfisvænna orkugjafa. Horfa ætti til orkugjafa líkt 

og vindorku, ölduorku, sjávarfallsorku og aðra hreina orkugjafa sem teljast hagkvæmir og 

stuðla að því að draga úr loftmengun. Einnig ætti að auka landgræðslu til að auka enn frekari 

kolefnisbindingu. Ísland ætti að taka fullan þátt og vera í fararbroddi um stefnumörkun og 

aðgerðir til hnattrænnar umhverfisverndunar á alþjóðavísu.47 

 

2.5.5 Björt framtíð  

 

Björt framtíð er stjórnmálaflokkur sem bauð fyrst fram til alþingiskosninga árið 2013. Í 

ályktun flokksins um umhverfismál segist flokkurinn vilja beita sér fyrir því að notkun 

vistvænna orkugjafa verði útbreiddari en nú er, bæði til sjós og lands. Vistvænir 

samgöngumátar líkt og hjólreiðar og almenningssamgöngur eigi að njóta mun meiri forgangs 

í uppbyggingu samgangna.48 Þetta er liður í því að auka loftgæði og manngæði hér á landi.  

2.5.6 Ný ríkisstjórn 

 

Ný ríkisstjórn Framsóknarflokks og Sjálfstæðisflokks tók við völdum sumarið 2013. Í 

stefnuyfirlýsingu þeirra segir meðal annnars að ríkisstjórnin leggi áherslu á að náttúruvernd 

og náttúrunýting fari saman. Hrein endurnýjanleg orka feli í sér mikil markaðstækifæri sem 

styrki einnig ímynd landsins. Þar segir einnig að ríkisstjórnin telji mikilvægt að beita hvetjandi 

aðgerðum til að ýta undir græna atvinnustarfsemi. Nýta eigi vistvæna orkugjafa enn frekar í 

samgöngum og ríkisstjórnin ætli að hvetja til þess að draga úr notkun jarðefnaeldsneytis til 

að draga úr nettólosun gróðurhúsalofttegunda.49 Það er því ljóst að almenn samstaða ríkir 

hér á landi um að reyna að auka veg endurnýjanlegra orkugjafa í samgöngum. En 

stjórnmálaflokkarnir hafa ekki valið að einblína á rafbíla frekar en aðra græna möguleika í 

samgöngum. 

Í kaflanum höfum við farið vítt og breitt. En ljóst er að mikill áhugi er á því að skoða rafbíla 

sem hagnýtan og góðan framtíðarkost í samgöngum hér á landi. Gripið hefur verið til 

aðgerða sem eru rafbílnum og öðrum vistvænum kostum til góðs og markmið hafa verið sett 

til að fjölga slíkum bílum. Stjórnmálaflokkarnir eru allir sammála því að það sé landi og þjóð 

til góðs að horfa til innlendra endurnýjanlegra orkugjafa. Ekki einunigs vegna hagræðingar 

fyrir þjóðarbúið heldur einnig til að það dragi úr losun gróðuhúsalofttegunda út í 

andrúmsloftið. Málið er því að lokinni þessari yfirferð óumdeilt. 

3. Rafbílar. 

3.1 Stutt um sögu rafbílsins.  

 

Á árunum 1830 til 1840 voru fyrstu rafknúnu vélarnar prufaðar á lítil faratæki af ýmsum 

uppátækjasömum uppfinningamönnum.  Robert Anderson var einn þeirra en hann hannaði 

fyrsta rafmagnsvagninn. Vagninn var á þremur hjólum, komst á 6,4 km/klst og gekk fyrir 

fyrstu kynslóð rafhlaðna sem ekki var hægt að endurhlaða. Framfarir áttu sér stað á næstu 

áratugum og um aldamótin 1900 var farið að bera töluvert á rafbílum. Svo mikil var 

aukningin að í byrjun 20. aldar og næstu tvo áratugi voru rafbílar mun vinsælli kostur en 

bensín-og gufuknúnir bílar. Framleiðsla rafbíla var svo mikil að hún fór fram úr framleiðslu 

bensín-og gufuknúinna bifreiða samanlagt.50 Ástæða vinsælda rafbíla var lítill hávaði, 

lyktarleysi og ekki þurfti að skipta um gíra sem oft var mikið basl á þeim bensínknúnu. Einnig 

gat verið erfitt að koma gufuknúnu bílunum í gang sérstaklega þegar kalt var í veðri. 

Vegakerfið á þessu tíma var smátt í sniðum og voru vegir aðallega í borgunum og þar hentaði 

vel fyrir rafbíla að snattast um stræti borganna án mengunar og hávaða. Vinsældir rafbílsins 

fóru síðar að dala og gullaldarárum rafbílsins var lokið um 1912. Helstu ástæður þess að 

rafbílar sátu eftir eru taldar vera að rafmagnskveikja fyrir bensínmótora kom á markaði 1912 

sem gerði sveifina sem þurfti mikið afl til að ræsa bílana óþarfa. Fjöldaframleiðsla Henry Ford 

lækkaði verðið á bensínbílum sem var nú orðinn besti kosturinn fyrir neytendur því verð á 

olíu var mjög lágt vegna mikillar aukningar á innlendri framleiðslu. Samgöngukerfið var að 

stækka og það krafðist meiri drægni sem rafbílarnir gátu ekki boðið upp á.51 Rafbílar hurfu 

alveg af markaðnum uns olíukreppan skall á árið 1973, en þá var talsverðu fé varið í 

rannsóknir á rafbílum. Nú þegar framleiðsla rafhlaðna er betri og ódýrari og tækniframfarir 

orðnar miklar er hægt að horfa til þess að framleiðsla og notkun rafbíla standi almenningi til 

boða. Rafbíllinn fékk svo byr undir báða vængi árið 2011 þegar Nissan Leaf var valinn bíll 

ársins í Evrópu. Það er í fyrsta skpti sem rafbíll vinnur slík verðlaun. Er ný gullöld rafbíla í 

vændum? 

3.2  Virkni rafbílsins. 

 

Rafbílar eru mjög líkir samskonar bílum sem við þekkjum í dag. Eðli málsins samkvæmt liggur 

munurinn í orkunni sem knýr bílinn, þ.e. rafmagn í stað þess að brenna eldsneyti.  Rafbíll 

samanstendur af rafhlöðum, kerfi sem sér um að endurhlaða rafhlöðuna í gegnum venjulega 

innstungu og stjórnbúnaði sem tengdur er við fótstig (bensíngjöf) sem stjórnar straumnum 

sem fer á milli rafhlaðna og mótors. Rafmótorinn tekur til sín straum frá rafhlöðunum og 

breytir straumnum í vélræna orku sem knýr bílinn áfram.52 Rafmótorinn hefur einungis einn 

hreyfanlegan hlut en hinn hefðbundni sprengihreyfill sem er í bensínbílum hefur mun fleiri 

hreyfanlega hluti auk gírkassa, kæli-og pústkerfis sem rafbílar þurfa ekki. Einfaldleiki 

rafbílsins skilar sér í minna viðhaldi og ending rafmótors er lengri og því ódýrara fyrir 

neytandann að viðhalda bílnum. Rafmagnsbílar eru einnig með mjög hátt nýtingarhlutfall 

þegar bornir eru saman orkugjafar við það að drífa áfram bifreiðarnar við akustur.

 

Mynd 3: Nýting eldsneytis 

Þegar tekin er saman nýtni orkugjafa er reiknað út hversu mikið tap verður vegna varmataps, 

hemlunar, gírbúnaðar, tæknilegra þátta í vélbúnaðinum sjálfum ásamt loft- og 

núningsmótstöðu. Þar sem ekki er um eiginlega vél að ræða verður ekkert hitatap vegna 

bruna .53  

 

3.3 Rafhlöður 

 

Helsta fyrirstaðan fyrir velgengni rafbílsins hefur alla tíð verið rafhlaðan enda er það 

rafhlaðan sem ræður drægni bílsins. Rafhlöðunar sem knýja rafbíla hafa ætíð verið frekar 

fyrirferðarmiklar og  mjög dýrar. Drægnin hefur ekki heldur verið nægjanleg til að neytendur 

hafi laðast að rafbílum. En á síðustu árum hefur orðið mikil framþróun hvað varðar 

rafhlöðutækni en slík þróun hefur ekki átt sér stað innan bílaiðnaðarins heldur hjá 

framleiðendum raftækja á borð við snjallsíma og fartölva .54 Framfarir hafa orðið í geymslu 

og nýtingu raforkunnar sem og á endingargildi rafhlaðanna sjálfra. Betri efni eru nú til staðar 

sem gera það að verkum að rafhlöðunar eru léttari og fyrirferðaminni. Ný tækni hefur einnig 

verið innleidd í nýju rafbílana að þegar hemlað er þá nýtist sú orka sem myndast við þá 

aðgerð aftur og er leidd á ný inn á rafgeyminn.55 Þessi tækni leiðir til þess að hægt er að 

komast lengra á hverri rafhleðslu en áður fyrr. Rafgeymarnir hlaða einnig meiri orku inn á sig 

og á mun skemmri tíma sem gera bifreiðarnar áreiðanlegri, hraðskreiðari og langdrægnari. 

Helsta rafhlöðutegundin er svokölluð lithium-jóna rafhlöður sem hafa gert það að verkum að 

mögulegt er að horfa á rafbíla sem raunhæfan kost. Vandi þeirra er að rafhlöðunar eru mjög 

dýrar. Ef fjöldaframleiðsa hefst á rafbílum er hægt að lækka framleiðslukostnaðinn fyrir 

rafhlöðuframleiðendur.56 Líftími nýrrar rafhlöðu er talinn samsvara hleðslu í 1000 - 1200 

skipti.57 Horft er til þess að hægt verði að geyma orku á þeim sem nemur 80% af hleðslugetu 

nýrrar rafhlöðu. Ef við tökum þetta saman þá getum við reiknað með því að ný fullhlaðin 

rafhlaða eigi að geta drifið rafbíl áfram 160 kílómetra fyrir hverja hleðslu. Líftími hennar gæti 

því samsvarað 172.800 km. í akstri ( 160 km. x 1.200 x ((1 + 0,8) / 2)) = 172.800 km). Ábyrgðin 

á rafhlöðunni í Nissan Leaf bílunum er 8 ár eða 160.000 km.58 Þegar kemur að hleðslutíma á 

lithium-jóna rafhlöðum er í boði hraðhleðsla og venjuleg 220v hleðsla sem við fáum í 

heimahúsum okkar. Venjuleg 220v hleðslutæki taka 6-8 klukkustundir í hleðslu en 

hraðhleðsla sem í boði er með ákveðnum aukabúnaði tekur um 20 – 30 mínútur frá tómum 

geymi í 80% hleðslu. Einnig er uppi hugmynd um aðra leið til þess að ná sambærilegum 

afköstum við endurhleðslu líkt og við þekkjum með bensínáfyllingunni. Sú einfalda hugmynd 

er að koma upp áfyllingarstöðvum sem skipta einfaldlega tómu raflöðunum út fyrir full 

hlaðnar rafhlöður. Þá þarf eigandi rafbílsins ekki að bíða þann óratíma sem það tekur að 

hlaða rafhlöðunar. En mörg  vandamál fylgja þessari einföldu lausn. Sú fyrsta og stærsta er 

að bílaframleiðendur geta ekki og hafa lítinn vilja til að sammælast um ákveðna tegund 

rafhlaða. Enda keppast bílaframleiðendur um að vera með bestu rafhlöðurnar á 

markaðanum. Einnig eru slíkar áfyllingarstöðvar mjög dýrar í uppsetningu. Sem dæmi mun 

hver áfyllingarstöð sem Tesla Motors áætlar að setja upp í Kaliforníu kosta um 500.000 $ 

bandaríkjadali. Áfyllingarstöðin mun vera hátæknileg og mun það taka stöðina einungis 90 

sekúndur að skipta um rafhlöðu meðan bílstjórinn situr rólegur við stýrið.59 Þessi þjónusta 

verður að sjálfsögðu einungis fyrir Tesla-eigendur. Miklar efasemdarraddir eru uppi um 

byggingar slíkra áfyllingstöðva enda mönnum ljóst að ekki er hægt að byggja svona dýrar 

stöðvar fyrir einungis notendur einnar tegundar rafbíla. 

 

3.4  Aðrir orkugjafar (metan, vetni) 

 

Fleiri  möguleika á bifreiðum sem ganga fyrir endurnýjanlegum orkugjöfum er vert að skoða. 

Samkeppnin á þessum markaði er gífurleg enda til mikils að vinna og tapa fyrir 

bifreiðaframleiðendur. Einn möguleikinn er metan sem orkugjafi. Metanbílar hafa verið 

fyrirferðarmiklir í umræðunni hér á landi síðust ár sem og um heim allan. Á Íslandi hafa 

metanstrætisvagnar, ruslabílar og almennar bifreiðar keyrt um göturnar síðustu árin. Hér á 

landi eru starfræktar tvær metanþjónustustöðvar sem bjóða upp á áfyllingu en þær eru 

staðsettar í Mjódd hjá Olíuverzlun Íslands og N1 Ártúnsbrekku í Reykjavík.  

Metan er lyktarlaus gastegund og er þeim kosti gædd að vera skauðlaus við innöndun. 

Metan er skæð gróðurhúsalofttegund og er um tuttugu sinnum öflugari en koltvísýringur. En 

með því að brenna metan sem verður til við niðurbrot lífræns úrgangs er litið svo á að um 

kolefnishlutlaust eldsneyti sé að ræða. Metan er hluti af því lífræna efni sem er nú þegar í 

hringrás lífsins á jörðinni ekki viðbót við það eins og metan eða kolefni af jarðefnauppruna 

(olía, kol o.s.frv).60 Hér á landi framleiðir Sorpa ökutækjaeldsneyti fyrir alla metanbíla úr 

hauggasi sem safnað er á urðunarstað fyrirtækisins við Álfsnes. Hauggasið myndast við 

niðurbrot á lífrænum úrgangi sem kemur frá heimilum á höfðuborgarsvæðinu. 

Framleiðslugetan á Álfsnesi gat árið 2013 annað eftirspurn 3000 – 4000 smábíla og búist er 

við að árið 2014 verði hægt að auka framleiðsluna um 3000 – 4000 smábíla.61 Í dag framleiða 

þekktustu bílaframleiðendur heims bíla sem hafa svokallaðar tvínbrennivélar. Það eru vélar 

sem er að öllu upplagi eins og bensínvélin, en getur bæði gengið fyrir bensíni og metani. Í 

bílunum eru tveir eldsneytisgeymar og tölvubúnaður sem stillir sjálfkrafa yfir á 

bensíngeyminn ef metanið klárast.62 Þessi búnaður tryggir að ferðafresli notenda er ekki 

skert. Metanbíll er góður kostur til að auka val neytenda á umhverfisvænum bifreiðum. En 

ljóst er að ekki er mögulegt að framleiða nema takmarkað magn af metani hér á landi ár 

hvert. Í skýrslu umhverfisráðuneytissins frá árinu 2009 sem fjallar um möguleika Íslands að 

draga úr nettóútstreymi gróðurhúsalofttegunda á Íslandi segir að metanbílar geti komið að 

hluta í stað millistórra og stórra bensín- og díselflutningabíla. Þar segir einnig að ekki sé gert 

ráð fyrir því að fólksbílar muni ganga fyrir metani.63 Að nýta heimilissorpið sem fellur frá 

íbúum höfuðborgarsvæðisins til að knýja fluttningsbíla er skref í rétt átt en ljóst er að 

metanbílar geta bara annað takmarkaðri eftirspurn.  

Annar endurnýjanlegur orkugjafi sem oft hefur verið nefndur sem framtíðareldsneyti er 

vetni. Vetnisstöð fyrir almenning hefur verið staðsett hér á Íslandi frá árinu 2007 við 

Vesturlandsveg í Reykjavík en sú stöð hefur aðallega þjónustað vetnisknúna strætisvögna.64 

Vetnisbílar eru í raun rafbílar með efnarafal sem breytir vetni í rafstraum og eina aukaafurðin 

við þetta ferli er heitt vatn.65 Það sem gerir þá Frábrugðna rafbílum sem hafa rafhlöður til að 

geyma orkuna, þá nota vetnisbílar gastanka sem fylltir eru af vetni. Vetnisbílar eru því þeim 

eiginleikum búnir að fylla má vetnistankinn á stuttum tíma líkt og bensínbíla. Þetta hafa 

menn litið á sem kost fram yfir rafbíla. Vetnisbílar hafa einnig þann kost að drægni þeirra er 

svipuð og á hefðbundnum bensínbíl. 

Helstu efasemdarraddir um hagkvæmni vetnisbíla eru að til að framleiða vetni þarf rafmagn. 

Vetnið er síðan notað aftur til að framleiða rafmagn til að knýja  bílinn áfram. Þetta ferli 

kallar á orkutap en rafmagnið myndi nýtast miklu betur ef því er hlaðið beint inn á 

rafgeymana í rafbílum.66 Einnig er framleiðsla á efnarafalnum mjög dýr og sem dæmi þá 

kostar fyrsti fjöldaframleiddi Hyundai Tucson vetnisjepplingurinn 10000 $.67 Þó að vetnisbílar 

eigi langt í land að vera samkeppnishæfir í verði á það við allar gerðir nýjunga. En á tímum 

þar sem orka er dýrmæt telur höfundur að menn muni á endanum horfa framhjá því 

orkutapi sem verður við gerð vetnis.  

Við höfum kynnst sögu rafbílsins sem hefur átt sínar hæðir og lægðir. Farið hefur verið yfir 

helstu kosti og galla rafbílsins . Við höfum kynnst því hvernig rafbílar virka og hve orkunýting 

þeirra er góð miðað við aðra orkugjafa og einnig hvaða eldsneytisgjafar eru í samkeppni við 

rafbílinn á sviði endurnýjanlegra orkugjafa. Fagna ber öllum umhverfisvænum kostum í 

samgöngum en svo virðist sem sumir henti betur enn aðrir hér landi.  

4. Niðurstöður 

 

Ísland er mjög ríkt af endurnýjanlegum orkugjöfum og okkur ber skylda að nýta þá auðlind 

sem allra best í þágu allrar þjóðarinnar. Hrein orka verður sífellt dýrmætari á tímum 

loftlagsbreytinga og er ekki einmitt ráð að nýta hana til orkuskipta í samgöngum? Brennsla á 

jarðefnaeldsneyti í samgöngum er einn af þeim þáttum sem Íslendingar geta minnkað með 

samstilltu átaki. Þegar kemur að orkuskiptum í samgöngum er rafbílavæðing sá kostur sem 

hentar Íslendingum hvað best. Virkjanirnar eru til staðar svo ekki þarf að leggja til fjármagn 

til þess að standa undir orkuþörfinni. Orkan er einfaldlega til staðar eins og áður hefur komið 

fram. Orkukerfið er einnig til staðar en leggja þyrfti til fjármagn til bygginga hleðslustöðva 

vítt og breitt um landið. Slíkt getur verið í höndum einkaaðila líkt og bensínstöðvarnar sem 

við þekkjum í dag. Aðrir valkostir eru til boða... en henta þeir á Íslandi? Ef litið er til vetnis 

sem valkosts við rafmagns eða eldsneytis í samgöngum, þá er það ljóst að rafmagnið sem 

notað er við vetnisframleiðslu gerir nýtinguna mun minni en ef rafmagninu væri hlaðið beint 

á rafbílinn. Metanbílar hafa sína kosti en það er ljóst að framleiðsla á metan hér á landi mun 

aðeins geta annað takmarkaðri eftirspurn.  

 

Rafbíllinn er í stöðugri þróun og hefur sína kosti og galla. Helstu hömlur í kaupum almennings  

á rafbílum er drægni bílsins og hærri kostnaður en við kaup á sambærilegum bensínbíl. Bestu 

rafhlöðurnar  sem eru á markaðnum nú til dags komast um  500 km á einni hleðslu en 

framfarir munu verða á framleiðsu rafhlaðna sem getur leitt til frekari sölu.68 Öryggið sem 

fylgir bensínbílunum með bensínstöðvar á öllum götuhornum er heldur ekki til staðar fyrir 

rafbílaeigendur enn sem komið er. En það er alveg ljóst að kostir rafbílsins eru margir. Þar á 

meðal lægri orkukostnaður, mengun í lágmarki og lægri viðhaldskostnaður. Kostir fyrir 

samfélagið eru einnig margir. Þar á meðal betri loftgæði, ekki þarf að eyða gjaldeyri í 

innflutning á eldsneyti en stór hluti af útgjöldum Íslendinga fer í kaup á eldsneyti. Að geta 

nýtt innlenda orku í samgöngum gæti verið svipað heillaspor fyrir íslenskt samfélag  og þegar 

hitaveitan var tekinn upp hér á landi.  

Íslensk stjórnvöld hafa gert margt gott til að auka samkeppnishæfni rafbíla. Stigin hafa verið 

fyrstu skrefin í átt að rafbílavæðingu og með ögn skarpari stefnumótun er hægt að horfa 

fram á veginn. Aðgerðir sem íslensk stjórnvöld hafa gripið til eru til þess fallnar að auka veg 

rafbílavæðingar. Eftir að stjórnvöld hér á landi fóru að frumkvæði Norðmanna að leggja niður 

virðisaukaskatt á rafbílum tók sala þeirra mikinn kipp. Forsendur hér á landi til að reka 

rafbílaflota eru til staðar og ef núverandi ríkisstjórn framlengir lagaákvæðið um afnám 

virðisaukaskatts á rafbílum er ekkert sem hindrar það að við munum sjá svipaða sölu hér á 

landi á rafbílum og í Noregi. 

Í stjórnartíð ríkisstjórnar Samfylkingar og Vinstri grænna frá árinu 2009 til 2013 skipaði Ísland 

sér meðal fremstu þjóða heims hvað varðar skattaívilnanir á rafbílum. Það er vilji hjá öllum 

stjórnmálaflokkum  hér á landi að gera vel í þessum málaflokki eins og rannsókn mín leiðir í 

ljós. En gæti verið að við ráðum ekki sjálf hvernig málum er háttað hér á landi vegna 

skuldbinga okkar við EES samninginn? Er það Evrópusambandið sem ræður hér för vegna 

tilskipunnar sinnar um það markmið að árið 2020 muni 10% samgöngutækja ganga fyrir 

endurnýjanlegum orkugjöfum í löndum ESB? Vissulega getur tilskipun ESB haft áhrif á 

stefnuna hér á landi en hafa ber það í huga að um tilskipun er að ræða. Tilskipanir gefa meiri 

sveigjanleika fyrir aðildarríki að innleiða þær í réttarkerfi sín með þeim hætti sem þau álíta 

best til að markmið þeirra nái fram að ganga. Þó að íslensk stjórnvöld þurfi vegna 

skuldbindinga sinna að stefna að ákveðnu markmiði þá ákveðum við sjálf hvaða leiðir við 

förum til að ná þessum markmiðum. Í tilskipun Evrópusambandsins  er ekkert kveðið á um að 

stjórnvöld fari þá leið að veita rafbílakaupendum undanþágu frá t.d. virðisaukaskatti en sú 

leið var farin hér andstætt þeirri leið sem farin var t.d. í Þýskalandi sem ber sömu 

skuldbingar. Sem þjóð á meðal þjóða verðum við að leggja okkar af mörkum til þess að 

berjast gegn losun gróðurhúsalofttegunda. Þrátt fyrir smæð okkar getum við nýtt okkur hana 

og byggt upp fyrsta samfélag þar sem samgöngur eru einungis knúnar endurnýjanlegum 

orkugjöfum.  

